
Liria, e Vérteta dhe e Drejta
jané Vlerat mé té réndésishme té Mendjes,

té Jetés, té Shtetit dhe té Kombit.

Popullit, & sotmes dhe t& ardhmes sé i),

i shérbehet ndershim, sa duhet e si duhet
duke i njohu, duke i treguar, duke { pranuar
duke i vlerésuar, duke i mbrojtur dhe

duke i trajtuar me mendje e me zemér kéto Vlera.






Al qé déshiron tia marré Liriné njé Kombi mé sé pari do tia kufizojé Liriné e fjalés.

Benjamin Franklin

Né qofté se pushtetari nuk u pérmbahet rregullave morale, edhe qgytetarét do té sillen
né té njéjten meényré si ai... Anarkia shpesh éshté e keqe mé e vogél sesa despotizmi.
Monteskie

Sikur ta dinim gjithé peshén e keqe té génjeshtrés do ta débonim me zjarr para té
kéqijave té tjera.
Balzaku

E drejta njerézore eshté livia, kurse zbatimi i saj L metejme éshté barazia para [igj it.

Hegeli

Ne ﬁmd nuk do t& mé kvy'tohen ﬁa['e't e armiqve, por heshtja e miqve.
Martin Luter King

Keéto jané kohé té véshtira, pa prijés.
Antoni Hopkins

Europa do té keté vetém njé gjuhé ose nuk do té jeté Europé, shkroi njé dité njéfaré
publicisti, por e vérteta éshté krejt ndryshe: Europa do té keté shumé gjuhé ose pak
gjuh'e' me té cilat do té na mesoje qe te jemi barbareé!

Karl Markus Gaus






DEKLARATA PER PAVARESINE

1 konsiderojmé vetvetiu té kuptueshme keéto té vérteta:

Te gjithé njerézit jane kvyuar té barabarté; Krijuesi iu ka dhuruar atyre te
drejta té pamohueshme; ndér kéto té drejta jané e drejta pér jeté, pér liri dhe
pér ndértim té lumturiseé. Njerézit kané zgjedhw qeverité qé do tua sigurojné
ato té drejta. Pushteti i tyre i ligishém buron prej pajtimit té atyre qé geverisén.
Cdohevé kur nje trajte e qeverisjes [argohet prej k'e'tij q'e'uimi popuui ka té
drejté ta mohojé dhe té kryojé qeveri te re.

DEKLARATA PER PAVARESINE QE KONGRESI AMERIKAN E KA VOTUAR
ME 4 KORRIK 1776 DHE MARREVESFUA % E KA HARTUAR XHEFERSONI
Utopia, 181.






PARAFJALA

Kétu, né kété vepér, me lloje t€ ndryshme t€ shprehjes mendore,
shkencore, publicistike, letrare, jané trajtuar, né radhé t€ paré, tri ¢éshtje t&
médha dhe shumé té réndésishme: Liria, e Vérteta dhe e Drejta.

Ato jané Vlerat mé t€ réndésishme té Njeriut, t€ Mendimit, t& Jetés, té
Shtetit e t&¢ Kombit.

Pér to éshté shkruar népér kohé t€ ndryshme, qé nga fillesa e organizimit
politik e shtetéror té njerézve e deri sot.

Pér réndésiné e tyre jané shkruar shumé e shumé fage, shumé e shumé
libra shkencoré, letraré e publicistiké.

Pér réndésiné e tyre €shté folur, diskutuar, debatuar né shumé e shumé
tubime shkencore, simpoziume, konferenca, kongrese shkencore.

Pér réndésiné e tyre €shté debatuar e do té debatohet né shumé e shumé
kuvende, kryeministri, ministri shtetérore.

Mé né fund pér to €shté pésuar, sakrifikuar, luftuar e vdekur shumé,
pambarimisht shumé.

Dhe, ndoshta, kurré pajtimi 1 ploté pér to nuk do t€ arrihet. Mund té
thuhet késhtu pér arsye se né trajtimin dhe pér trajtimin e ¢€shtjeve té tilla
t¢ médha pothuaj gjithmoné dhe pothuaj gjithkund shfagen edhe pajtime
dhe mospajtime t&€ médha.

Dhe, pér shkak té tyre e pér to do t€ vazhdojné pésimi, flijimi, lufta e
vdekja, sepse gjithmoné do té keté dashés e urrejtés té tyre, sepse veté jeta
€shté ndértuar mbi kundérvénien, antinominé, mbi t€ mirén e t€ keqén.

Bindjen e tillé na e déshmojné historia njerézore botérore dhe kulturat
e lashta, antike. Ka t€ dhéna qé déshmojné se pér to, pér rénd€siné e tyre
jetésore, politike, shtetérore, Eshté folur e Eshté shkruar shumé ta themi né
Greqiné antike e né Perandoriné Romake. Dhe, né Egjiptin e lashté, dhe né
Lindjen e largét. Dhe, jané shfaqur mendimet mé t€ ndryshme.

Pér to kané folur e shkruar filozofét mé t€ médhenj té botés si Platoni,
Aristoteli, Herakliti, Dekarti, iluministét ¢ médhenj, Volteri, Didéroi,

Dalamberi, Rusoi, mandej idealistét e médhenj gjermané, Kanti e Hegeli,
dhe marksistét e médhenj, Marksi, Engelsi, Lukaci. E té€ tjeré.

Uné, natyrisht, nuk do t€ merrem me teoriné e kétyre vlerave t€ médha
té njerézimit. Uné, kétu, do té trajtoj praktikén, jetén, politikén, né shtetet
tona né t€ cilat ato Vlera sendértohen n€ ményrat mé té€ ndryshme, kur
adhuruese e kur mohuese q¢ prej disa vetave adhurohen e mbrohen e pre;j
disave mohohen.

Kisha ideté, kisha idealet, kisha pérkushtimet, kisha bindjet e kisha
ndjenjat ndaj s€ djeshmes, ndaj s€ pértashmes dhe ndaj s¢ ardhmes soné.

Njé jeté t€ ploté kam jetuar me ideté, idealet, pérkushtimet, bindjet e
ndjenjat ndaj s€ djeshmes, ndaj sé pértashmes dhe ndaj s¢ ardhmes soné.

Dhe, varésisht prej kétyre ideve, idealeve, pérkushtimeve, bindjeve,
ndjenjave do té shpreh adhurimet e mia pér to dhe do té hetoj sendértimin
a mohimin e tyre né jetén politike, shogérore, kulturore, né pértashésiné e
né historing né pérgjithési.

Prej shumé shkrimeve pér Liring, t€ VEértetén e t€ Drejtén t€ shtetaréve e
té krijuesve t€ shquar t€ njerézimit pér to po i paraqes kétu shkurtimisht dy.

Sé pari, po i citoj mendimet e dy shtetaréve t&€ lavdishém pér Liriné
prej sé cilés varet pavarésia mendimore e njeriut dhe pavarésia shtetérore
e popullit. Njéri thot€, shkurt: “M¢ e rénd€sishme se paqgja éshté Liria”,
kurse tjetri: “Luftérat jan€ mé t€ mira se disa lloje té pages”.

Sé dyti, po parages disamendime t€ disa krijuesve - filozofé, shkencétarg,
shkrimtaré, regjisoré, intelektualé t€ ndryshém.

Ata kané folur e jané shprehur me shkrim kush pér Lirin€, kush pér
té Vértetén, kush pér t€ Drejtén e kush prej tyre pér té€ tria kéto vlera
madhéshtore.

Ata kané théné: krim nuk éshté vetém vrasja e njeriut, krim éshté
edhe vrasja e Liris€ dhe éshté krim madje me pasoja té€ shumta e t&é
shuméllojshme. Mund té thuhet késhtu sepse kur vritet Liria pasojisht
vriten shumé e shumé njeréz, shumé e shumé njeréz té dy gjinive dhe té
té gjitha moshave. Dhe, kur vritet Liria pashmangshém vriten kushtet g€ e
béjné t&€ mundshme dhe qé e béjné té vlefshme, t&€ réndésishme, t& dashur
jetén e njeriut. Mund té thuhet késhtu sepse kur vritet Liria fitojné shumé
té kéqija. N€ vend té Liris€ kur e kur ngadhénjen Robéria! N& vend té
Liris€ ngadhénjejné: kur e kur Despotizmi! Kur e kur Diktatura! Kur e kur
Fashizmi!

Ata kané théné, po késhtu: se krim nuk éshté vetém vrasja e njeriut po
krim €shté edhe vrasja e s€ Vértetés. Dhe, si pasoj€ e vrasjes sé€ t€ Vértetés,
po ashtu ndodh t€ vriten shumé njeréz té t&€ dy gjinive dhe té€ té gjitha
moshave. Dhe, si pasojé e vrasjes sé t€ Vértetés, fitojné, ngadhénjejné,
triumfojné t€ kéqija té ndryshme shogérore, politike, shtetérore, morale!
E té tjera. Dhe, jo pak realizues dhe shfrytézues té kétyre t€ kéqijave me
vrasjen e t€ vértetés zgjerojné mirégenien e tyre t€ pérkohshme, por edhe
mosdurimin e urrejtjen e pérhershme.

Ata kané théné: krim nuk €shté vetém vrasja e njeriut po krim éshté
edhe vrasja e s€ Drejt€s. Dhe, vrasja e sé Drejtés éshté krim, krim shumé
1 rénd€ sepse me vrasjen e saj mund t€ vriten shumé e shumé njeréz té té
dyja gjinive dhe té té gjitha moshave. Si kur vriten Liria dhe e Vérteta
ashtu edhe kur vritet e Drejta njékohésisht vriten edhe shumé e shumé
vlera shogérore, politike, shtetérore, arsimore, shéndetésore, morale,
té djeshme, t€ sotme dhe t€ ardhshme! Dhe, kéta, vrasésit e t€ Drejtés
jané€ kampioné té praktikés tragjike t€ vrasjes sé vlerave té sipérthéna té
jetés sé njerézve q€ shpejt e vendosmérisht pérndigen prej ligjeve dhe
institucioneve g€ zbatojné ligjet.

Kush jané vrasésit mé t€ shpeshté t€ kétyre vlerave madhéshtore?

Cilat jané mjetet e vrasésve?

Me cka vrasésit e realizojné krimin e tyre mbi Lirin€, mbi t€ Vértetén
dhe mbi t& Drejtén?

Nuk ka dyshim se ata vrastar€ jané me punésime e mundési t€ ndryshme,
prandaj dhe mjetet e tyre vrastare jané dhe mund té jené t€ ndryshme.

Liria shpesh vritet me politiké, me ideologji, me anarki politike,
shogérore, institucionale, g€ béhen mjeti i vrasésve.

Pér vrasjen e s€ Vértet€s shpesh, shumé shpesh, shérbejné leverdité
e ndryshme, interesat e ndryshme, pérkatésité e ndryshme, urrejtjet e
ndryshme. E t€ tjera.

E Drejta dhe Drejtésia ndérkaq jané vraré né t&€ shkuarén, vriten
sot, né t€ pértashmen, dhe do té vriten edhe né t€ ardhmen me mjete t&
shuméllojshme, me mjete t€ ndryshme qé kané pasoja shumé té€ médha,
me lokalizma t€ ndryshme, me politika e me ideologji t€ ndryshme, me
“atdhetarizma” t€ ndryshém, qé Faik Konica i quante atdhetarizma té
méhallés dhe me autorizime zyrtare institucionale e kur e kur me frymézime
materiale, domethéné mjerisht t€ Iéndézuara!

Nuk éshté e lehté t& thuhet, megjithése té€ thuhet &éshté shumé mé e
ndershme se té heshtet, se popullin shqiptar, t& djeshmen e tij, historiné e
tij, t€ sotmen e tij dhe té ardhmen e tij e kané munduar, dhe, si po shihet,
edhe shumé kohé do ta mundojné t€ kéqija t€ ndryshme, qé krijohen, si
mjete t€ vras€sve té€ Lirisé, t& s¢ Vértetés dhe té sé Drejtés.

E djeshmja, historia jo rrallé éshté rénduar, éshté stérkeqésuar me
shumé té kéqija qé e stérkeqin edhe sot. Késhtu, fjala vjen, e kaluara,
historia stérkeqen me génjeshtra, me mashtrime, me shembuj t€ rrejshém,
me shémbélltyra jo pérkatése, g€ ishin dhe jané né shérbim té grupeve,
té politikave e t€ ideologjive t€ atyre grupeve e jo t€ Kombit. Shembu;j
déshmues pér kété stérkeqésim jané jo vetém historia e politikés dhe e
shtetit, por edhe historité e letérsisé e arteve té tjera dhe shkencave té
ndryshme. Por, e kaluara, historia mé sé€ shpeshti stérkeqen, keqpérdoren e
shpérdoren me gjuhén jo pérkatése, me gjuhén e ashtuquajtur retoriké dhe
me ndjesiné€ e ashtuquajtur patetiké. Edhe retorika, edhe patetika dégjohen
e duartrokiten edhe sot kur flitet e shkruhet pér t€ djeshmen, pér ngjarje a
shémbélltyra historike kur e kur t€ rrejshme, t€ zmadhuara rrejshém!

Vrasjen e Lirisé, té sé Vértetés e t& s€ Drejtés né t€ ardhmen mé sé
shpeshti e kan€ béré e do ta béjné t€ mundshme t€ kéqijat e ndryshme qé
ua kané zéné€ vendin vlerave. N¢ jetén toné€ shoqgérore, politike, n€ arsimin,
né shéndetésiné, né ekonominé, né kulturén, né mediat, né administratén,
né institucionet zyrtare dhe né institucionet private shpesh vlerave ua zéné
vendin kundérvlerat, jo vlerat e ndryshme. Késhtu, né vend té nderit e zé&
vendin pandershméria, n€ vend t€ s€ vértetés génjeshtra, n€ vend t€ ligjit
paligjésia, né vend té dinjitetit servilizmi, n€ vend té besnikérisé rrena e
tradhtia, n€ vend t€ pérkushtimit demagogjia, n€ vend té bes€s dyfytyrésia,
né vend té€ singeritetit hipokrizia, né vend t€ fjalés s¢ mbajtur mashtrimi,
né vend t€ moralit jomoraliteti.

Kéto t& kéqija, kéto shpérfytyrime, kéto stérkeqje, kéto kundérvlera i
kanosen edhe sé ardhmes. Dhe, i kanosen s¢ ardhmes né radhé t€ paré prej
figurave politike mashtruese, t€ padije dhe pa pérgjegjésiné e nevojshme qé
duhet té kené€ zyrtarét, por qé nuk jané n€ gjendje t&€ shohin pértej kthesés
sé paré dhe q€ nuk kané dije, nuk kané ndérgjegje, nuk kan€ pérkushtim ta
mendojné e ta kuptojné t&€ ardhmen e shtetit n€ shérbim té té cilit i ka caktuar
fati 1 zi 1 shtetit! Ata i déshirojn€, mund t’i mendojn€ e mund t’i kuptojné
veté ato hapésira qé shohin dhe ato kohé né té cilat kapardisen, sepse né to
lehté e shpejt e sigurt i realizojné gé€llimet e tyre, 1 kénaqin leverdité e tyre,
1 pasurojné xhepat, fondet, prestigjet e tyre o sa té pérkohshme!

Duke i paraqitur kéto t& kéqija né jetén toné politike, shoqérore,
shtetérore, g€ 1 cenojné, qé 1 rrezikojné Liring, t€ Vértetén e t&€ Drejtén kisha
dhe kam pér géllim t’u shérbej t€ mirave, vlerave, virtyteve, miréqgenies sé
qytetaréve, popullit né€ pérgjithési.

Kisha bindjet, kisha dhe géllimet, kisha ndjenjat, kisha ideté dhe idealin
dhe nuk kurseja as kohé, as pérkushtim pér realizmin e tyre mendor.

Njé jeté té téré kam jetuar me to, pér to e pér ndricimin e tyre duke
menduar pér frytet e tyre e jo pér pasojat e mundshme té€ tyre né€ jetén time.
Nuk kam menduar nése karakterin e theksuar kritik t€ numrit mé t€ madh
té shkrimeve t€ mia pér Liring, t& Vértetén, t€ Drejtén, ndérkaq, mund té
mos e durojn€, mund t€ mos e pranojné jo pak individ€, organizata e forca
politike. Dhe ata e ato do t€ mé pérgjigjen n€ ményrat e tyre cenuese kur
e kur kércénuese.

Haragci 1 paguar pér shkrimet e tilla nuk do té jeté as 1 pakté e as 1 rrallé.
Do ta paguaj uné e do ta paguajné familjarét e mi si deri tash.

Si e ku dhe prej kujt nuk do ta them késaj here.

Por, kurrfaré ndéshkimi, kurrfaré haraci nuk ka mundur dhe nuk do
t&€ mund té€ mé privojé prej bindjes se Popullit ¢ mé ka lindur, qé mé ka
rritur, g€ mé ka shkolluar, g€ mé ka béré€ ky qé€ jam, do t& jem 1 gatshém dhe
i vendosur me krejt cka mundem e di pér t’i shérbyer pamohueshém, pér t’i
trajtuar drejt, pér t’i mbrojtur haptas e pér t’i shquar qarté e zéshém Liriné,
té Vértetén, t€ Drejtén dhe natyrisht Demokracing si Vlera q€ e ndrigojné
dhe e lartésojné jetén e tij.

Kam jetuar, kam menduar e kam vepruar me bindjen se qytetaréve, se
popullit, se Kombit, se t€ ardhmes sé tij mund t’i shérbehet si duhet e sa
duhet, cil€sisht e sasiorisht, ndershém, frytshém, kurré me mashtrime e me
génjeshtra sado té€ zbukuruara u qofshin ato, por vetém me té€ Vérteta e me
té Drejta qofshin ato kur e kur edhe t€ padéshiruara.

Prishtiné
16.1.2024

NGJARJE, DUKURI, CESHTJE PROGRAMORE TE SE
DJESHMES, TE SE SOTMES DHE TE SE ARDHMES






HAPESIRA KULTURORE SHQIPTARE

Duke pranuar té paraqes parafjalén né kété tubim té krijuesve dhe té
punonjésve té tjeré t€ kultur€s shqiptare déshiroj t€ solidarizohem me
shoqériné kulturore Migjeni dhe me revistén e saj Alternativa, t€ cilat, prej
se ekzistojné, kané béré shumé qé hapésira kulturore shqiptare té jeté sa
mé e gjeré dhe g€ e vérteta pér Kosovén té€ pérhapet edhe pértej saj. Me
punén e tyre ato i kan€ zgjuar ndérgjegjet tona dhe e kané ngritur guximin
toné intelektual.

Tema rreth sé cilés na ka bashkuar kjo shoqéri dhe revista e saj, qé
titullohet Hapésira kulturore shqiptare, &shté njé temé€ shuméfish e
réndésishme sa pér kulturén aq edhe pér genien shqiptare, sepse kultura
€shté shprehja mé e denjé€ e genies s€ nj€ populli. Rreth késaj teme ndonjéri
prej nesh mund té keté théné€ ndonjé mendim né€ mjete t€ informimit a
mund té keté botuar ndonjé artikull né gazeté, por bashkérisht nuk jemi
ulur ta diskutojmé asnjéheré. Nuk e kemi diskutuar jo pse nuk e kemi
ditur réndésiné e saj, por pse nuk kemi gené té€ sigurt se diskutimi 1 saj
nuk do té na sjellé pasoja t€ padéshiruara. Para katér vjetésh mu kétu, né
Lubjané, né€ gazetén Delo, &shté botuar njé€ intervisté me njé intelektual
shqiptar nga Kosova né t€ cilén, pérpos té tjerash, éshté folur edhe pér
hapésirén e pérbashkét kulturore shqiptare, né€ té vérteté pér mosekzistimin
e késaj hapésire qofté edhe brenda Jugosllavisé dhe pér masat q¢ merr
regjimi serb, malazias, magedonas “jugosllav” pér mosekzistimin e saj.
Pér shkak t€ mendimeve té€ shfaqura pikérisht n€ lidhje me hapésirén
kulturore shqiptare, kjo intervisté do té shkaktojé mbi dyzet reagime né
formé letrash a artikujsh n€ shtypin e gjuhés serbokroate dhe magedonase,
kurse gazeta Delo, pér t’u mbrojtur prej vérejtjeve se ka favorizuar autorin
e intervistuar, do té shtréngohet g€, péraférsisht t€ njéjtat pyetje, qé ia
kishte bér¢ atij, t’ua bénte edhe dy té tjeréve: njé punonjési politik dhe njé
intelektuali serb nga Prishtina. A ka nevojé t€ thuhet se pérgjigjet e tyre
ishin plotésisht t€ kundérta me pérgjigjet e autorit g€ mbronte hapésirén
kulturore shqiptare.

Duhet ta kemi té qarté se edhe sot, katér vjet mé voné - kur shteti
jugosllav ka hyré né demokraci parlamentare, g€ po funksionon vetém né
dy republika, n€ Slloveni e né€ Kosové, kur ka pranuar zgjedhjet e lira e té
drejtpérdrejta dhe kur ka pranuar obligime ndérkombétare qé qytetaréve
t’ua sigurojé té drejtat e njeriut dhe té drejtat politike sipas standardeve
botérore, duhet pra ta kemi té qarté se edhe sot, né kushte politike té
térrnuara, tema g€ do t€ trajtojmé mund t€ shkaktoj€, n€ mos jo reagime té
vrazhda ¢faré ka shkaktuar para katér vjetésh, atéheré s¢ paku dyshime té
qarta né g€llimet e organizuesit dhe t€ diskutuesve.

Pse mund té thuhet késhtu?

Sintagmat hapésira kulturore shqiptare, hapésira e pérbashkét kulturore
shqiptare, komunikimi kulturor gjith€kombétar e t€ tjera t€ ngjashme jané
sintagma té& cilat objektivisht duhet t€ pérbéné kornizén e politikés soné
ndaj kulturés shqiptare qé po ndiget ge dhjeté vjet e g€ jané né kundérshtim
me masat dhe synimet pérfundimtare t& politikés serbe. Pé&r mé tepér, kéto
sintagma jan€ n€ kundérshtim me politikén qé n€ Serbi, né Magedoni dhe né
Mal t€ Zi né pjesén mé t& madhe t€ kohés ndiget ndaj kulturés shqiptare ge
78 vjet. Duhet kohé dhe duhet mund qé t€ studiohen pésimet g€ kjo politiké
1 ka sjellé kulturés shqiptare, sidomos deri n€ vitin 1945; duhet kohé dhe
duhet mund qé té studiohen trajtat e shtypjes qé kjo politiké ka zbatuar mbi
kulturén shqiptare prej vitit 1945 deri né vitin 1966. Masat qé jané zbatuar
mbi kulturén shqiptare prej vitit 1981 e deri sot, ndérkaq, sikur i ndri¢ojné
masat q€ ndaj késaj kulture jan€ marré né vitet e pérmendura dhe sikur béjné
té mundshme t€ supozohen té gjitha pésimet qé€ ajo atéheré ka pésuar.

Dhjeté vitet e fundit kan€ déshmuar, njéheré e pérgjithmoné, se regjimet
serbe, pavarésisht se me ¢faré mbulesash ideologjike jané€ mbuluar, kurré
nuk kan€ mundé té pajtohen me ekzistimin e lir€ t€ arsimit dhe t&€ kulturés
shqiptare né Kosové, né Magedoni dhe né Mal t€ Zi, sepse, sikundér éshté
paré tragjikisht dhjeté vjetéve té fundit, kurré nuk kané mundé t€ pajtohen
me qgenien e shqiptaréve né kéto troje ku ata jetojné me shekuj. Pér kété
arsye kéto regjime, pérpos né meskohén ndérmjet viteve 1966-1980,
vazhdimisht jané pérpjekur ta béjné té€ pamundshém ekzistimin e hapésirés
kulturore shqiptare, q€ do t€ mund t€ quhej e pérbashkét, gjithékombétare,
por edhe t& hapésirés sé njésuar kulturore shqiptare né Jugosllavi. Eshté
béré ¢mos, jané shpikur metoda té ndryshme dhe jané€ zbatuar masa té
ndryshme, qé t€ pengohet ¢do ide mbi hapésirén e pérbashkét kulturore
shqiptare dhe €shté dénuar ¢do pérpjekje q€ do té€ shpinte né€ drejtim t&

krijimit t€ saj. E vérteta se shqiptarét jan€ njé popull, se kané njé gjuhé, se
ajo gjuhé sot ekziston si gjuhé e njésuar letrare, se kan€ nj¢€ tradité kulturore
dhe njé tradité historike nuk éshté marré kurré parasysh.

Hapésira e pérbashkét kulturore shqiptare, qé do té duhet t€ ndértohe;
mbi kété té vértet€, né vazhdimési €shté penguar, né t&€ vérteté éshté
luftuar, me nocionet irredentizém, separatizém e viteve t€ fundit edhe me
nocionin kundérrevolucion, si nocione mbi t€ cilat é€shté bazuar politika e
presionit dhe e terrorit shtetéror mbi shqiptarét né ményré té vecanté pas
vitit 1981. Mund té vérehet, ndérkaq, se politika serbomadhe ndaj kulturés
shqiptare €éshté ndértuar jo vetém né strategjin€ e pengimit t€ hapésirés
etnike kulturore shqiptare, por edhe né copétimin sa mé t& imté té saj.
Pér kété arsye, sigurisht, shqiptarét né Jugosllavi edhe jané ndaré€ né tri
republika, kurse shqiptarét né Serbi né njé krahin€ gjysmautonome dhe
né tri komuna t€ Serbisé Jugore. Pér kété arsye, sigurisht, jané béré edhe
njé séré pérpjekjesh qé€ synojné ¢integrimin sa mé té theksuar t& kulturés
shqiptare prej vitit 1981 e deri sot.

Njéra prej masave té tilla me t€ cilat ésht€ penguar ideja e hapésirés
s€ pérbashkét kulturore shqiptare (edhe pérpara vitit 1981) €shté teza
mbi ekzistimin e dy traditave kulturore shqiptare: t€ tradités kulturore té
Shqipérisé dhe té tradités kulturore t&€ Kosovés. Kjo tezé, e shpikur né qarget
intelektuale e politike serbe, mund té jet€ né Kosové e mund té jeté edhe
né Beograd, nj€ kohé ka gézuar edhe pérkrahjen e pavetédijshme té ndonjé
intelektuali shqiptar natyrisht t€ ndonjé intelektuali qé nuk e ka kuptuar
me kohé se ku shpie ajo tez€. Si rezultat tragjik 1 késaj teze jané edhe disa
antologji apo krestomaci g€ jané botuar para disa dhjetévjetéshash apo,
madje, edhe para disa vitesh n€ Prishtin€ e né Shkup.

Masa tjetér me té€ cilén €shté penguar ideja mbi hapésirén e pérbashkét
kulturore shqiptare, me té cilén né t€ vérteté €shté cop€tuar mé tej hapésira
kulturore shgqiptare, €sht€ pengimi me ¢do kusht i lidhjeve kulturore
ndérmjet shqiptaréve né Jugosllavi dhe Shqipérisé. Sa shumé fjalé jané
shqiptuar dhjeté viteve t€ fundit kundér bashképunimit kulturor mes
Kosovés dhe Shqipérisé deri né vitin 1981! Sa shumé shpifje jané trilluar
kundér kétij bashképunimi! Sa individé jan€ akuzuar pse i kané kontribuar
atij bashképunimi! Sa intelektualé jan€ ndjekur politikisht vet€ém pse nuk
kané pranuar t€ deklarohen kundér atij bashképunimi!

Me qéllim g€ njéheré e pérgjithmoné té higet doré prej idesé¢ mbi
hapésirén e pérbashkét kulturore shqiptare, qé hapésira kulturore shqiptare

té jeté sa mé e copétuar, shumé studenté, nxénés apo intelektualé jané
ndjekur penalisht pse kané lexuar disa vepra té ndaluara, t€ botuara né
Shqipéri apo né€ botén e jashtme, e qé jané quajtur t€ ndaluara, pse né
shtépi u jané gjetur veprat e kétij apo té atij autori shqiptar, kjo apo ajo
gazeté e revisté e inkriminuar, fotografia e késaj e asaj figure kulturore a
historike! Me géllim qé€ njéheré e pérgjithmoné té higet doré prej idesé mbi
hapésirén e pérbashkét kulturore shqiptare né Magedoni jan€ nxjerré prej
bibliotekave afér 70 vepra té autoréve shqiptaré, midis té cilave edhe disa
vepra t&€ autoréve kosovar€; intelektualét shqiptaré nga Magedonia jané
shpallur t€ dyshimté n€ qofté se jané paré duke komunikuar me kolegét e
tyre né Kosové, kurse studentéve shqiptaré nga Magedonia qé studiojné né
Kosové u éshté bér€ 1 pamundshém punésimi né Magedoni.

Investim 1 veganté 1 politikés s€ shtypjes kundér idesé mbi hapésirén e
pérbashkét kulturore shqiptare mund t€ konsiderohet rrégjimi (reduktimi)
1 programeve t& historisé dhe, sidomos, té letérsisé shqipe pér shkollat
fillore dhe t€ mesme. Pér kété qéllim prej programeve t€ letérsis€ shqipe
jané hequr disa vepra té tradit€s apo té bashkékohésisé dhe jané hequr
me pretekstin pse pérmbajné ide, mendime e figura qé ndikojné né té
ashtuquajturin indoktrinim té€ rinis€! Pér kété géllim prej programeve té
letérsisé shqipe jané hequr disa autoré dhe jané hequr me pretekstin se
gjoja jané deklaruar si kundérshtaré t€ Jugosllavisé, pérkatésisht té Serbisé.
Shkrimtari i njohur serb, Dobrica Qosiq, ka deklaruar me nj€ rast se “N¢&
Europé nuk ka dhe nuk do té ket€ komb qé& pér hir t€ Bashké&sis¢ Europiane,
té tregut t€ pérbashkét, t€ monedhés sé pérbashkét apo té televizionit té
pérbashkét do té heqé doré nga Shekspiri, Rasini, Dante a Géte. Grekét
nuk do té heqin doré nga Homeri, Eskili po Sofokliu. As ne, serbét, thoté
ai, nuk do t&€ heqim doré nga poezia epike, nga Njegoshi a Vuku. Sllovenét
nuk do t€ heqin doré nga Presherni e Kocbeku, mos t€ numérojmé mé
tutje”. Por prej shqiptaréve éshté kérkuar, me ¢do kusht éshté kérkuar, qé
té€ heqin doré€ prej disa veprave t&€ Naimit e t&€ Mjedjes, kurse né térési prej
Fishtés, prej Nolit, prej Dritéro Agollit dhe prej Ismail Kadaresé! Eshté
kérkuar dhe kjo kérkesé€ barbare éshté realizuar pér njé kohé.

Nuk ka dyshim se strategjisé mohuese politike ndaj ides€ mbi hapésirén
e pérbashkét kulturore shqiptare i1 takojné edhe reagimet negative t€ disa
qargeve intelektuale serbe, né ményré t€ vecanté t€ Akademisé Serbe té
Shkencave dhe té Arteve ndaj gjuhés letrare shqipe dhe ndaj Kongresit t&é
Drejtshkrimit té vitit 1972. Jo nj€heré disa prej anétaréve té késaj Akademie

kané shprehur keqardhje pse €shté lejuar pjesémarrja e shqiptaréve nga
Jugosllavia né két€ Kongres dhe, rrjedhimisht, pse éshté béré e mundshme
q€ gjuha e njésuar letrare shqipe t€ béhet gjuhé né t€ cilén do té shkruajné
edhe shqiptarét g€ jetojné€ né Jugosllavi!

Shkencétarét e politizuar serbé, sado anétaré t€ Akademisé jané béré né
saje t€ punés shkencore, kur éshté né pyetje gjuha letrare shqipe dhe, né
pérgjithési kultura shqiptare, nuk respektojné kurrfaré logjike shkencore!
Ata e diné, dhe disa prej tyre e theksojné, se krijimi i gjuhés letrare
(gjithmongé e gjithkund) &shté ¢éshtje e procedurés né t€ cilén angazhohen
shumé faktoré historiké, por kur flasin pér krijimin e gjuhés letrare shqipe
pa nj€ pa dy heqin doré prej késaj t€ vértete dhe krijimin e gjuhés letrare
shqipe ia atribuojné kryeképut faktorit politik! Nuk ka dyshim se gjuha e
pafajshme letrare shqipe éshté gjetur késhtu né shénjestrén e sulmeve té
tyre pér arsye se jané€ plotésisht té€ vetédijshém se gjuha letrare kombétare
gjithmoné dhe gjithkund béhet faktor themelor i njésimit t€ hapésirés
kulturore kombétare.

T€ gjitha masat e lartpérmendura kundérqytetéruese t€ marra kundér
kulturés shqiptare gjaté dhjeté viteve té€ fundit, t&€ marra me qéllim té
copétimit t€ hapésirés kulturore shqiptare sipas shembullit t€ copétimit etnik
té veté popullit shqiptar, né pjesén mé t€ madhe té rasteve jané arsyetuar
dhe arsyetohen me nevojén e t€ ashtuquajturit integrim té shqiptaréve,
domethéné t€ kulturés sé tyre, né hapésirén kulturore jugosllave. Né asnjé
rast nuk &shté marré parasysh se kultura shqiptare nuk €shté kulturé sllave,
prandaj as jugosllave, qé t& mund té integrohet né t&. Eshté harruar fakti
se ajo &shté kulturé e mévetésishme, e krijuar prej njé€ populli, me gjuhé té
vet, me mentalitet, me tradit€ dhe me histori t€ vet, se €shté kulturé e njé
populli e krijuar n€ komunikim me kulturat e popujve té tjeré t€ Peréndimit
dhe té Lindjes, por e njé populli qé né kulturén e vet, para s¢ gjithash, ka
projektuar ndjenjat dhe mendimet e veta, dhembjet dhe gézimet e veta,
gjendjen dhe synimet e veta dhe, mé né fund, gjeniun e vet.

Parulla mbi nevojén e integrimit t€ kulturés shqiptare né kulturén
jugosllave doemos tingéllon si kérkesé - e théné me njé fjalé tjetér, politikisht
mé té rafinuar - qé né fund t€ fundit nénkupton doréheqgjen vullnetare té
shqiptaréve nga identiteti dhe integriteti i tyre shpirtéror. Po kjo parullé,
parulla mbi integrimin e kulturés shqiptare né kulturén jugosllave, né
té vértet€ &shté njé prej atyre parullave me t€ cilén shqiptarét duhet té
zateteshin pér muri, t€ akuzuar si fajtoré t€ shpikur pér krizén jugosllave!

Gatishméria e integrimit t€ kulturés sé tyre né kulturén jugosllave do té
duhej té ishte shpagim pér gjoja rolin e tyre né dezintegrimin e kulturés,
pérkatésisht té shtetit jugosllav.

Masat e lartpérmendura g€ jan€ marré€ kundér hapésirés s¢ pérbashkét
kulturore shqiptare dhe kérkesat e lartpérmendura g€ i jan€ béré€ kulturés
shqiptare gjaté€ dhjeté viteve t€ fundit doemos kané 1€né pasoja té rénda
si n€ kulturén toné€ ashtu edhe né€ krijuesit e saj. Kultura joné sot duket e
varféruar shumé; energjité tona krijuese jané tkurrur tepér; trajtat e jetés
soné kulturore jashtézakonisht jané thjeshtésuar. Jeta joné €shté rrégjuar
(reduktuar) né€ pérmasén politike, por né pérmasén mé brutale dhe
moralisht mé t€ dyshimté politike. Shkaktar i t€ gjitha kétyre pésimeve
té kulturés shqiptare dihet kush éshté: politika kundérshqiptare e Serbisé
sé sotme, politiké plotésisht e kundért me prirjet e qytetérimit modern,
plotésisht e kundért me parimet e demokracisé dhe t€ humanizmit,
plotésisht e kundért me proceset historike, prandaj edhe e pa kurrfaré
perspektive mé té gjaté.

Nuk mund t€ mos thuhet, ndérkaq, se prej fajit pér pasojat g€ njé€ politiké
e tillé 1 ka sjellé hapésirés s¢ pérbashkét kulturore shqiptare dhe kulturés
shqiptare né pérgjithési, nuk mund té lirohen as politikanét shqiptaré, té
cilét etja pér pushtet dhe karrierizmi i kané€ shtyré t€ béhen dora e zgjatur
e asaj politike.

Prej fajit pér pasojat q€ nj€ politikeé e tillé i ka sjellé hapésirés kulturore
shqiptare dhe kulturés shqiptare, né pérgjithési, nuk mund té lirohet as
njé pjesé e inteligjencies shqiptare, njé pjes€ madje, e madhe, e saj, e
cila gjaté, gjaté, deri te shpallja e sistemit shumépartiak né Jugosllavi,
ka jetuar si shérbétore e regjimit, ka ruajtur privilegjet e veta, prandaj ka
folur si e donte regjimi ose ka heshtur pér té gjitha ato masa qé jané marré
dhe pér t€ gjitha ato kérkesa barbare qé i1 jané béré kulturés soné! Déshira
e inteligjencies politike, humaniste dhe teknike, qé t€ ruajné privilegjet e
veta ka béré q¢€ pasojat e politikés kundérshqiptare serbe prej vitit 1981 e
deri né fillim t€ vitit 1990 t€ bien tragjikisht mbi supet e masave popullore
shqiptare: mbi supet e fshataréve e té€ punétoréve, sidomos té bijve e
té bijave té tyre. Pér kété arsye edhe pérkushtimi im gjithnjé u €shté
dhuruar dhe u dhurohet vetém atyre. A duhet té theksohet se rezultat i
politikés sé tillé t&é Serbis€ s€ sotme, i sjelljeve té tilla kundérkombétare
té faktorit politik shqiptar dhe 1 heshtjes sé gjaté, mortore, t€ njé pjese
té madhe té€ inteligjencies soné&, sot €shté gjendja né t€ cilén gjendemi:

ngecja e pérgjithshme né zhvillimin toné, ngecja né fushén e kulturés,
té arsimit, t€ shéndetésis€, t&€ ekonomisé, jeta e padurueshme politike,
pabarazia e madhe, e paparé deri sot né Europé, e njé populli; varféria
té cilén s’e pérjeton asnjé popull i Europés sot; pérulja e diskriminimi;
eksploatimi; shkelja brutale e t€ drejtave té njeriut e t€ popullit; shtypja
e terrori shtetéror, qé deri dje mbuloheshin me ideologjiné komuniste e
sot mbulohen me paragrafé té shtetit juridik; shpérndarja, shpérndarja né
kuptimin tragjik té késaj fjale, e pjesés mé aktive dhe mé té shéndoshé té
popullatés népér boté. E té tjera.

Mungesa e pérvojés s€ vérteté politike, n€ njérén ané, kurse ambiciet
lideriste, n€ anén tjetér, shuméké prej nesh e b&jné prodhues té iluzioneve se
sot, kur ne po flasim ¢ka po duam, kurse regjimi i Sllobodan Millosheviqit
po bén c¢ka po don n€ Kosovén e okupuar me polic€, gjendja joné Eshté
mé e miré se dje! M€ e mir€ mund t€ jeté vetém né shikim té par€, né
sipérfaqe, se pérbrenda, né thellésité e jetés soné, mé miré nuk éshté aspak.
Se, rezultatet e dhunés shumévjegare politike dhe shtetérore kané filluar té
stabilizohen si realitet, natyrisht si realitet 1 hidhur.

Né Afriké sot po merr fund politika e aparteidit, por nj€ politiké e tillé
po zbatohet né Kosové.

Né Afriké po merr fund politika e kolonializmit. Namibia e shpallur
shtet 1 pavarur para njé kohe, ishte kolonia e fundit n€ kété kontinent, por
Kosova objektivisht €shté n€ pozité kolonie.

Né Afriké po merr fund politika e kolonizimit, por né Kosovén e banuar
mé s€ denduri né Europé, kolonizimi po vazhdon.

Né Afriké kulturat kombétare sot funksionojné lirisht, si kultura
kombétare pavarésisht prej kufijve g€ mund t’i ndajné pjesétarét e
njé¢ kombi, e né Jugosllavi shqiptaréve ende nuk u lejohet komunikimi
kulturor gjithékombétar: nuk u lejohet komunikimi kulturor jo vetém me
Shqipéring, por as brenda republikave jugosllave! N¢ két€ ményré historia
e mé tepér se dy milioné shqiptaréve né jugosllavi ngjet né drejtim té
kundért: ecén pérmbrapa!

Domosdoné e genies s€ hapésirés s€ pérbashkét kulturore shqiptare e
theksojmé dhe pér té€ nuk pérpigemi-natyrisht ne g€ e¢ theksojmé dhe ne
qé pér té€ pérpigemi, me g€llim q¢€, ashtu, ta izolojmé kulturén toné prej
kulturave té tjera e aq mé pak prej kulturave t€ popujve ballkaniké me té
cilét me shekuj e kemi pasur fatin e pérbashkét historik, me té€ cilét me
shekuj kemi jetuar né fqinjési, me té cilét déshirojmé t& jetojmé né fqinjési té

miré, né miqési dhe nderim t€ ndérsjellé. Domosdoné e genies s€ hapésirés
sé pérbashkét kulturore shqiptare e theksoymé dhe pér té pérpigemi me
qéllim g€, ashtu, t€ ruajmé, t€ ruajmé dhe t€ zhvillojmé, identitetin dhe
integritetin ton€ shpirtéror; me qéllim q€ ashtu kulturén toné kombétare
ta bé&jmé mé té afté pér komunikim sa mé té fort€, mé t€ gjithanshém dhe
mé té barabarté me kulturat e popujve té tjeré, prandaj edhe me kulturat
e popujve té Jugosllavis€. Kombétarja pér ne €shté njékohésisht mundési
qé pérmes saj t& shprehet edhe botérorja, universalja, q¢ pérmes saj té
zhvillohet sa mé gjithanshém individi, si individ i liré dhe populli si popull
i liré.

Por té pérfundo;j.

Nuk jam 1 pari g€ them dhe nuk e them sot kétu pér heré té€ paré se
¢éshtja shqiptare €shté ¢éshtja mé e ndérlikuar, mé e réndé né Ballkan.

Pse?

Sepse shqiptarét jané populli etnikisht mé i cenuar jo vetém né Ballkan,
por edhe né Europé. Vetém ata jetojn€ né pesé shtete t€ Ballkanit, kurse
numri i shqiptaréve né€ diasporé né€ krahasim me numrin e Shqiptaréve né
shtetin amé e né Jugosllavi éshté mé i1 madhi né boté. Po té€ krahasojmé
kéta numra - numrin e shqiptaréve né bot€ dhe numrin e shqiptaréve qé
jetojné né Shqipéri dhe n€ Jugosllavi do t€ mund té shtrohet pyetja tragjike:
mos nénat shqiptare me shekuj lindin fémijé pér botén! Por, si¢ ka théné
krijuesi sot mé 1 vjeté€r dhe mé autoritativ slloven, Josip Vidmar: “Duhet té
jetohet. Duhet t€ jetojé edhe populli rénd€ i cenuar. Populli qé €shté réndé
1 cenuar si térési. Se asgjé tjetér s’1 mbetet bashkésis€ sé€ cenuar pos qé té
gjejé trajté tjetér té jetés s€ pérbashkét pér térésiné e vet, q€ do té ishte e
liré dhe g€ do ta lidhte me sivéllezérit, s’1 mbetet asgjé tjetér pos jetés sé
pérbashkét né zemér, né jetén e brendshme, qé né ményrén me autentike
shprehet né kulturén, domethéné né artin dhe né synimet shpirtérore, né
zhvillimin shpirtéror. Prej vetédijes pér két€ ka lindur mes nesh ideja mbi
hapésirén e pérbashkét kulturore, g€ nuk njeh kufij ose qé nuk duhet t€ njohé
kufij as shtete, as ¢farédo qofté kufijsh t€ tjeré qé do ta pengonin. Shpirti
éshté 1 liré, fluturon nga té€ dojé dhe jeton si t€ doj€, 1 nénshtrohet vetém
vetes, parafytyrimit t€ vet né shprehité e njerézve qé e bartin dhe qé me
ndihmén e tij krijojn€. Kjo hapésir€, natyrisht, ekziston vetvetiu, por kété
hapésiré duhet ta mbushim me pérmbajtje té¢ ¢gmuar dhe géllimore...” Kjo
hapésiré e pérbashkét kulturore do t€ jeté nj€ si kompensim pér mungesén
e sotme, pér cenimin e sot€m, pér padrejtésiné e sotme. Kjo hapésiré do

té jeté¢ kompensim deri atéheré kur Europa té kujtohet se Ballkanin e ka
ndérlikuar ajo veté, se ¢é€shtjen shqiptare ajo, Europa, e ka krijuar me laps
né doré, prané tryezés dhe ajo, Europa, me laps né€ doré, prané tryezés, edhe
duhet ta zgjidhé. Dhe duhet ta zgjidhé pér t€ miré€ t€ popullit shqiptar, aq té
cenuar, e aq té€ shtypur deri sot, pér t& mir¢ té t€ gjithé popujve té€ Ballkanit
dhe pér t& miré t€ Europés. Europa e bashkuar, e popujve té€ bashkuar, por
té lir€ té€ Europés, duhet t€ ndihmojé té zgjidhet edhe ¢éshtja shqiptare
duke ia pranuar popullit shqiptar né Jugosllavi t€ drejtén e Vetévendosjes.
Europa e bashkuar, e popujve té bashkuar por t€ liré t&€ Europés, duhet
té ndihmojé t& zgjidhet edhe ¢éshtja shqiptare duke ia pranuar popullit
shqiptar n€ Jugosllavi t€ drejtén legjitime g€ té jeté i barabarté me popujt e
tjeré né Jugosllavi. E 1 barabarté me t€ tjerét n€ jugosllavi ai mund té jeté
vetém né Republikén g€ do t€ quhej Republika e Kosovés.

N¢ té vérteté Kosova e ardhshme e liré, e pavarur e sovrane, qé€ njé dité
do t€ bashkohet me shtetin amé& kombétar: me Shqipériné.

1990

TE GJITHA KOSOVAT POLITIKE

Shikuar historikisht gjaté 70 viteve té fundit né€ njémendésiné kosovare
jané ndértuar disa Kosova politikisht t€ ndryshme.

Prej vitit 1945 e deri né vitin 1981 do ta kemi Kosovén politike
jugosllavo-shqiptare, t€ cilén do ta mbisundojné plotésisht ideologjia dhe
politika e Lidhjes s¢ Komunistéve t&€ Jugosllavisé.

Prej vitit 1981 e deri né vitin 1990 do ta kemi Kosovén politike serbo-
shqiptare, té cilén do ta mbisundojé plotésisht Lidhja e Komunistéve t&
Serbisé me organet e saj shtetérore.

Prej vitit 1990 e deri n€ vitin 1999 do té kemi Kosovén e paqésuar
pluraliste shqiptaro-serbe, t& cilén politikisht, policorisht dhe ushtarakisht
do ta sundojé Partia Socialiste e Serbis€, né bashképunim me partité e
djathta nacionaliste, ndér t€ cilat mé shovinistja do t€ jeté Partia Radikale e
Vojisllav Sheshelit, kurse retorikisht do ta ngushéllojé Lidhja Demokratike
e Kosovés.

Prej vitit 1999, né t€ vérteté prej gershorit t& vitit 1999, kur Ushtria
Clirimtare e Kosovés dhe NATO e ¢lirojné Kosovén prej pushtimit serb
e deri sot do ta kemi Kosovén protektorat, viteve t€ fundit me pérbérés
gjithnjé e mé bashkéveprues t€ pavarésis¢ formale dhe té kolonializmit
modern!

KOSOVA POLITIKE JUGOSLLAVO-SH OIPTARE

Kjo &shté¢ Kosova politike e bashkim véllazérimit jugosllav dhe e
barazisé s¢ rrejshme t&€ kombeve e t€ kombésive, por me té cilén nuk
pajtohet njé Kosové tjetér politike: nuk pajtohet Kosova politike shqiptaro-
shqiptare, domethéné Kosova me pérkushtim historik dhe politik ndaj
Shqipérisé shtetérore.

Pérfagésuesit shqiptaré t€ politikés jugosllave né Kosovén jugosllavo-
shqiptare do t€ jené pjesémarrésit e Luftés antifashiste Fadil Hoxha,
Veli Deva, Xhavit Nimani, Ali Shukriu, Sinan Hasani, Kolé Shiroka e té

tjeré. Ky brez politik shqiptar me sjelljen e tij, me shkathtésiné e tij, me
mendjen e tij do té arrijé€ t€ fitoj€ mirékuptimin e kohépaskohshém té njé
numri fare t€ pakté politikanésh serbé dhe mirékuptimin e pérkrahjen e
shpeshté t€ njé numri mé t€ madh politikanésh kroaté, sllovené dhe kohé
pas kohe boshnjaké. N& saje t€ kétij mirékuptimi, né€ t€ vérteté t& késaj
pérkrahjeje politikanét shqiptaré té€ késaj kohe do té arrijné ta pérparojné
Kosovén né piképamje kushtetutare-juridike, né piképamje ekonomike, né
piképamje arsimore, shéndetésore, kulturore dhe shoqérore né pérgjithési,
duke krijuar edhe institucionet mé t€ larta t& arsimit e t& shkencés, si
Universitetin e Prishtings, Institutin Albanologjik, Institutin e Historis€, njé
varg institutesh té tjera mé t€ vogla, Akademiné e Shkencave e té Arteve
té¢ Kosovés, t€ arsimojné vajzén shqiptare, t&€ rrisin dukshém numrin e
shqiptaréve té punésuar, t€ rrisin numrin e shqiptaréve né organet e milicisé
dhe té Sigurimit shtetéror. Dhe, ta béné Kosovén element konstitutiv
té Federatés. Ky brez politikanésh shqiptaré do té arrijé njé€kohésisht té
vendos€ bashképunimin arsimor, shkencor e kulturor me Republikén e
Shqipérisé, qé¢ do t€ keté ndikim jashtézakonisht t& madh né€ ngritjen e
pérgjithshme kulturore t€ shqiptaréve té Kosovés dhe né frymézimin e
vetédijes shtetkrijuese té rinis€ shqiptare.

Me Kosovén politike jugosllavo-shqiptare nuk do té€ pajtohet Kosova
shqiptaro-shqiptare, domethéné Kosova shqiptare me pérkushtim té
gjithnjéshém, historik ndaj Shqipéris€. Klasa politike jugosllavo-shqiptare
né vazhdimési, duke filluar prej vitit 1946 e deri né vitin 1981, kur e
humb pushtetin, do t€ g€rojé hesape, kur politikisht e kur gjyqésorisht,
me idealistét e Kosovés s¢ pérkushtuar ndaj Shqipéris€, domethéné me
idealistét e pavarésis€ s€¢ Kosovés dhe t€ bashkimit t€ saj me Shqipériné.

Né vitin 1968 kjo klasé politike, n€ krye me Fadil Hoshén, ndérkaq, do
té pérkrahé konceptin e ngritjes s€ Kosovés né status republike, por do té
heqé doré€ prej tij kur Titoja, nén trysniné e udhé€heqjes serbe, do ta quajé
té palejueshém até status.

Demonstratat e marsit dhe té prillit t€ vitit 1981 do té€ shénojné fundin
e klasés politike jugosllavo-shqiptare. E vetédijshme se ¢’mund t’i
ndodhé pas kétyre demonstratave, kjo klasé politike do t’i dénojé ato si
nacionaliste e irredentiste dhe, madje, do ta pranojé karakterizimin e tyre
si kundérrevolucion! Fryt i zi 1 zbatimit t€ kétij karakterizimi do té jeté
procesi 1 t€ ashtuquajturit diferencim ideopolitik, qé€ do té sjellé shumé té
kéqija né€ Kosové. N& shérbim t€ zbatimit t€ kétij diferencimi t& kobshém

do té vihet gati n€ térési inteligjencia shqiptare, duke i1 shérbyer qofté
me veprimtari politike, qofté me shkrime, qoft€ me paraqitje né mjetet
e informimit, qofté me heshtjen e njé numri t€ pjesémarrésve t€ saj. Do
té jeté ky njé turp historik prej té€ cilit njé numér i gjysmintelektualéve
dhe c¢erekintelektualéve t€ asaj kohe veté a prej bijve t€ vet po lahen e
shpérlahen tani me génjeshtra té gjithfarshme!

Kosova POLITIKE SERBO-SH OIPTARE

Me gjithé pérpjekjet e saj pér t’'u mbajtur né pushtet, klasa politike
jugosllavo-shqiptare nuk do t€ mundé t’1 shpétojé ndéshkimit politik dhe
shtetéror t€ Jugosllavisé gjithnjé e mé t€ kapur prej udhéheqjes serbe,
né t€ cilén po shquhej njé figuré fatale politike e quajtur Sllobodan
Millosheviq. Menjéheré pas demonstratave té vitit 1981 né Serbi ishte
béré vendim bindja se autonomia e Kosovés e miratuar né vitin 1974
do t€ duhej t€ shpérbéhej, me politiké a me dhuné; por, pér t’ia arritur
“paqésisht” kétij qéllimi udhéheqgja e Serbisé konsideronte se mé paré
duhej t€ pérmbyste klasén politike jugosllavo-shqiptare t&€ Kosovés. Dhe,
kétij qéllimi udhéheqja serbe do t’ia arrijé né€ njérén an€ me ndihmén e disa
politikanéve shqiptaré té brezit t€ paré, si¢ ishin Ali Shukriu, Kol& Shiroka
dhe Sinan Hasanit, kurse né€ anén tjetér me ndihmén e arrivistéve t€ rinj
shqiptaré, qé po prisnin rastin t€ ngriheshin mbi kufomat e sponsoréve té
tyre t€ deridjeshém: Fadil Hoxhés, Veli Devés, Xhavit Nimanit, Mahmut
Bakallit, Ismajl Bajrés, Azem Vllasit e té tjeréve, disa prej té ciléve, si
Fadil Hoxhén, duke i pérjashtuar prej Lidhjes s¢ Komunistéve e, ndonjé
tjetér, si Azem Vllasin, edhe duke 1 burgosur. Politikén e quajtur jugosllave
né€ Kosové tani do ta zévendé€sojé plotésisht dhe tragjikisht politika serbe,
qé€ do té jeté gjithnjé e mé e vrazhd€, mé nacionaliste dhe mé shoviniste
ndaj shqiptaréve. Prej vitit 1981, kjo politiké do ta fillojé procesin e
pengimit t€ zhvillimit ekonomik, arsimor, shkencor, kulturor, shéndetésor,
demografik t€ Kosovés. Institucionet pérkatése shtetérore serbe, té
frymézuara prej Akademis€é s¢ Shkencave dhe té Arteve t€ Serbisé€, té
Shogatés s€¢ Shkrimtaréve t& Serbisé e t€ Universitetit t€ Beogradit, qé e
kishin filluar njé ofensivé kundér historis€, albanologjis€, letérsisé dhe
traditave shqiptare né pérgjithési do té hartojné plane pér pengimin dhe
prapakthimin zhvillimor t€ pérgjithshém té Kosovés, qé do té zbatohen,
deshén s’deshén shqiptarét. Né planet serbe, g€ po nxiteshin né Komitetin

